
Ez gara mundu honetan bizi 
Euskaldunak ez gara mundu honetan bizi. Munduan azken 
mendean (gutxienez) izan den gertakaririk eraginkorrena 
gertatu, eta, gu, lehoinabarren inguruko dokumental bat 
ikusten. Mendebaldeko inperioaren bihotzeko gune mili­
tar eta ekonomiak sutan. Munduko gobernu guztiak sal­
buespeneko bileretan. Historiaren bidea aldatu egingo 
dela esanez adituak. Eta gu, lehoinabarrak ikusten. Tele­
bista kate guztiak albistegi bereziak ematen. Kazetari de­
nak euren bizitza profesionaletako berririk garrantzitsuena CNN kateak mundu osora zabaldu zituen irudietako bat. 

ematen. Eta Euskal Telebistako esatari euskaldunak, ha­
maika urtetan euren lanerako gaitasuna aski erakutsia du­
tenak, gurekin batera, lehoinabarrak ikusten. Hori edo 
ETB2ko programa berezia -albistegi aurkezpenetan be­
rria den Estibalitz Ruiz de Azua kameren aurrean zela-, 
gure telebistaren gaztelaniazko adarrak saio berezia bere­
hala eman baitzuen. Lan bera egin zezaketen euskaraz, 
baina ETBkoen ustez, nonbait, euskaldunei ez zaigu inpe­
rioaren aurkako erasorik bortitzena interesatzen. Idazten 
duen honi interesatzen zaionez, galdera bat: Mundua as­
tindu duen gertakari bat emateko funtzioa bere buruari 
onartzen ez badio, zertarako dugu euskarazko telebista? 

LABURReAN 

ETB2 'OATE EL BOTE' 

Gaur Bilbon eta bihar 
Donostian 'casting'-ak 
egingo dituzte lehiaketa 
berri baterako 

Urrian estreinatuko dute 
ETB2 katean Date el bate 
lehiaketa. Ordubeteko irau­
pena izango du eta eguerdi­
ko Teleberri baino lehen 
emango dute. Globomedia 
ekoiztetxeak prestatutako 
saio honetarako lehiakideak 
hautatzeko probak egingo 
dituzte egunotan: gaur Bil­
boko Nervion hotelean 
(lO:OOetan eta 20 :00etan), 
eta bihar, Donostian (Mira­
monen, 10:00etan eta 
18:00etan). Lehiaketako 
probak oso ezberdinak izan­
go dira, eta bost kideetako bi 
talde egongo dira. Hainbat 
kanporaketa pasa ostean fi­
nalista batek egingo du au­
rrera astero. 

TVEk 'casting' bat egingo 
du bihar, Bilbon 

Musika munduan hasten ari 
diren gazteen atzetik dabil 
TVE eta Operaci6n triunfa 
izeneko saiorako hainbat 
casting egiten ari da. Euskal 
Herrian bakarra egingo dute 
eta hori bihar izango da Bil­
boko Euskalduna jauregian. 
Guztira 16 artista gazte hau­
tatuko dituzte. 

Homosexualei 
zuzendutako telebista 
kate bat sortu dute 
Kanadan 

Eguneko 24 orduetan ikusle 
homosexualentzat prestatu­
tako programazioa eskaini­
ko du Kanadako Pride Vision 
telebistak. Toronto Headline 
Media taldeak jarri du mar­
txan proiektua. Satelite edo 
kable bidez ikus ahal izango 
dute ikusleek kate hau. Edu­
kien artean dokumentalak, 
talk-shaw saioak eta Gimme, 
gimme, gimme, Undressed edo 
Dyke-TV eta antzeko telesai­
lak izango dira. 

IRRATIA. Haurrak errege izanen dira asteazkenero Iparraldeko hiru euskal irratietan 

Baionako Gure Irratiaren estudioko langileak, uda ondoko saio berrien grabatzen. 

Petatxu estralurtarra 
Fikziozko pertsonaiaren jokoekin opariak 
irabazten ahalko dituzte haurrek 

Erredakzioa I BAIONA 

Gaur bertatik aitzina, eta aste­
azken guztietan, Petatxu izene­
ko emankizun berri bat jarriko 
dute abian Irulegiko Irratiak, 
Gure Irratiak eta Xiberoko Bo­
tzak, hiru irratiek elkarrekin ba­
tera. 

13:00etatik aitzina, oren erdi 
batez, Petatxu deitu fikziozko 
pertsonaiak haurrei jokoak pro­
posatuko dizkie opariak eskura­
tzeko aukera eskainiz. Haurren 
emankizunari berezitasun ba­
ten emateko sortu dute Petatxu 
estralurtarra irratiko animatzai­
leek, haren inguruan zinezko 

fikzio bat sortuz. Izan ere, fikzio 
horretan Lurxilo deitu planetan 
bizi da Petatxu, bere lagunekin. 
Haien planeta zilo handiz betea 
da. Hori dela eta, Petatxuren la­
gunek galdegin diete gure lurre­
ra etortzea, hark, Lurretik era­
man dezan behar den guzia 
hango zuloak betetzeko. 

Asmakizunak pausatu ondo­
ren, erantzun ona eman duen 
haurrak Petatxuri baimena 
ematen ahalko dio hosto bat 
edo Lurrean dagoen beste edo­
zein elementu, bere planetara 
eramateko. Asmakizunez gain, 
zailtasun handiagoko ariketak 
ere izanen dira. Izan ere, «lau 

Petatxu fikziozko pertsonaiaren 
marrazkia. 

hitz eman eta bertso bat idaztea 
galdeginen die adibidez Peta­
txuk. Ipuin batzuen idaztea ere 
eskatuko die, besteak beste. 
Ondoren, horiek guziak bidal-

PETATXU 

Emankizuna animatuko 
duen Petatxuk 
asmakizunei erantzun, 
eta bertsoak edo ipuinak 
idaztea proposatuko du 

Jostatzea baldin bada 
helburuetarik bat, umeei 
irratian hitz egiteko 
aukera ere eskaini nahi 
die irratsaioak 

tzen ahalko dituzte irratira. 
«Edo zergatik ez, zuzenean 
kontatu» esplikatu zuen Pantzo 
Irigarai, Irulegiko Irratiko kaze­
tariak. 

Horrelako ariketekin, josta­
tzea baldin bada helburu etarik 
bat, umeei irratian hitz egiteko 
aukera ere eskaini nahi die irra­
tsaioak, bide horretatik euska­
raren hobetzeko parada ema­
nez. 

Petatxuren ondotik Gazteen 
Xokoa 
Petatxu irratsaioaren ondotik, 
asteazkenetan, Petatxu pertso­
naia hiru irrati etarik desagertu­
ko da eta haurrak dira irratiko 
protagonistak bilakatuko. Izan 
ere, normalki asteazken goize­
tan iragaten zen Gazteen 
Xokoa 13:30etik 14:00etara 
jarriko dute gaurtik aurrera. 
Oporrak aitzin izaten zen beza­
la, emankizun horretan, haurre­
kin egin erreportajeak entzuten 
ahalko dira. Ikastoletan edota 
bestelako guneetan grabatuak 
dira Gazteen Xokoko errepor­
taje horiek, eta haien istorio, 
irri, pena eta beste hamar mila 
gauza aditzera emanen dute 
irratien bidez. Saio horren hel­
burua, besteak beste, haurren 
mundua hurbilagotik ezagutze­
ko aukera eskaintzea da, hau­
rrak protagonista direla. 


